
				এই পাতাটির মুদ্রণ সংশোধন করা প্রয়োজন। 
কৰ্ম্মকে মহৎ করে তোলেন,— তার দূর কালের জন্যে প্রাণপণ করেন, সৰ্ব্বদেশের জন্যে। তারা যথার্থ ভক্ত। যারা আচারে অনুষ্ঠানে সারা জীবন অত্যন্ত শুচি হয়ে কাটালেন, ভাবরসে মগ্ন হয়ে রইলেন, তারা তো নিজেরই পূজা করলেন— তাদের শুচিত তাদেরই আপনার, তাদের রসসম্ভোগ নিজের মধ্যেই আবৰ্ত্তিত, আর মুক্তি বলে যদি কিছু তারা পান তবে সেটা তো তাদেরই পারলৌকিক কোম্পানির কাগজ। তাদের দেবতা রইলেন কোথায়, পেলেন কি, কেবল চাল কলা, শাক ঘণ্টা, ফুল পাতা, ধুপ ধুনো ?
আমার কথ। ব্রাহ্মসমাজের কথা নয়, কোনো সম্প্রদায়ের কথা নয়, য়ুরোপ থেকে ধার-করা বুলি নয়। যুরোপকে আমার কথা শোনাই, বোঝে না ; নিজের দেশ আরো কম বোঝে ।
অতএব আমাকে কোনো সম্প্রদায়ে বা কোনো দেশখণ্ডে বদ্ধ করে দেখো না । আমি র্যাকে পাবার প্রয়াস করি সেই মনের মানুষ সকল দেশের সকল মানুষের মনের মানুষ, তিনি স্বদেশ স্বজাতির উপরে । আমার এই অপরাধে যদি আমি স্বদেশের লোকের অস্পৃশ্ব, সনাতনীদের চক্ষুশূল হই তবে এই আঘাত আমাকে স্বীকার করে নিতেই হবে ।
১লা জুলাই বুধবারে এখান থেকে ছেড়ে বৃহস্পতিবার সকালে কলকাতায় পৌছব। তুমি যদি আমার সঙ্গে দেখা করতে চাও ৬ নম্বর দ্বারকানাথ ঠাকুরের গলিতে আমাদের বাড়িতে এলে কোনো বিঘ্ন হবে না । চিঠি লিখে যদি জানাও কোনদিন কোন সময় আসতে পারো তাহলে যাতে তোমার কোনো

